
ТАҚРИЗ

ба автореферати диссертатсияи Бобоёров Холмаҳмад Холиқович дар 

мавзуи «Хусусиятҳои гендерии зуҳуроти хосиятҳои типологии мизоҷи 

наврасон дар ҷараёни азхудкунии дониш » барои дарёфти дараҷаи  

илмии номзади илмҳои психологй аз рӯйи ихтисоси 19.00.01 -  

Психологияи умумй, психологияи шахсият, таърихи психология

Пешрафти ҳар давлат ва чамъият, аз сиёсати оқилонаи кадрии он 

вобаста мебошад. Маҳз сифати баланди таълиму тадрис дар 

муассисаҳои таълимй ва зимни он омода намудани мутахассисони 

кордону босалоҳият барои муассисаҳои таҳсилоти миёнаи умумй яке аз

роҳҳои самараноки рушди самти фаъолияти таҳсилот мебошад. Аз ин 

рӯ, омода намудани рисолаҳои илмии баландсифат, ки бевосита ба 

баланд гаштани маҳсулнокии раванди азхудкунии дониш марбут 

бошад, масъалаи муҳими таҳсилоти муосир маҳсуб меёбад. Ин аст, ки 

мураттаб гаштани рисолаи илмии диссертант Х.Х. Бобоёров бисёр 

муҳим ва саривақтӣ мебошад.

Рисолаи номзадии Х.Х. Бобоёров дар мавзуи «Хусусиятҳои гендерии 

зуҳуроти хосиятҳои типологии мизоҷи наврасон дар ҷараёни азхудкунии 

дониш» ба яке аз масъалаҳои мубрами психология, тақвияти раванди 

таълим ва рушди шахсияти хонандагон бахшида шудааст. Муаллиф дар 

заминаи таҳлилу таҳқиқ ва баррасии маводи зарурй, сарчашмаҳои илмии 

мухталифи психологй, педагоги, физиологи ва таҷрибаи пешқадами 

психологии худ корро таҳия намудааст.

Унвонҷӯ Х.Х. Бобоёров дар заминаи мубраммият мавзуеро мавриди 

таҳқиқ қарор додааст, ки ба бахши психологияи умумй, психологияи 

улахсият, таърихи психология дар самти рушди раванди азхудкунии дониш 

дар шароити муассисаҳои таҳсилоти миёнаи умумй алоқамандӣ дошта, 

мубрам маҳсуб меёбад. Муҳиммияти мавзуи таҳқиқотиро такмили дониши 

хонандагон дар алоқамандӣ бо типҳои мизоҷ ва фаъолияти олии асаб чун



масъалаи мубрами психологй ифода менамояд, ки таҳқиқи он бо истифода 

аз раҳёфтҳои фанҳои таълимӣ амалӣ гардида, ҳамгироии муносибатҳоро 

дар самти таҳсилот ва омӯзиши хусусиятҳои гендерии мактаббачагон 

дарбар мегирад. Ҳамин тариқ, тавре дар автореферат ишора шудааст, 

мубрам будани рисолаи мазкур бо мақсади баланд бардоштани сифати 

таҳсилот ва сатҳу сифати донишазхудкунӣ ба шумор меравад.

Аз таҳлилу омӯзиши автореферати диссертатсияи Х.Х. Бобоёров 

бар меояд, ки дар анҷоми ҳар боб натиҷаҳои озмоишу пажуҳиши амалй 

ҷамъбаст гардидааст. Дар хулосаи диссертатсия фишурдаи тамоми 

масъалаҳои дар бобҳо ва зербобҳо таҳқиқшуда ба таври мухтасар 

инъикос гардида, барои бартараф намудани мушкилот дар самти 

азхудкунии дониш вобаста ба мизоҷи наврасон бо назардошти 

хусусиятҳои гендерӣ аз тарафи муаллиф як қатор андешаю мулоҳизаҳои 

илман асоснок пешниҳод шудаанд.

Қайд намудан бамаврид мебошад, ки сохтори автореферат ва 

рисолаи он, интихоби зербобҳо, махсусан, қисмати амалии он барои 

талабот мувофиқ буда, тамоми ҷабҳаҳои кори илмиро фаро мегиранд. 

Муаллиф барои амиқтар ворид гаштан ба таҳқиқоти психологй 

адабиёти навини ватанию хориҷиро фаровон истифода намудааст.

Мутобиқати барасмиятдарории автореферати диссертатсияи 

номзадии Х.Х. Бобоёров дар мавзуи «Хусусиятҳои гендерии зуҳуроти 

хосиятҳои типологии мизоҷи наврасон дар ҷараёни азхудкунии дониш» 

тибки талаботи «Тартиби додани дараҷаҳои илмй», ки бо ҚҲҶТ аз 30-юми 

июни соли 2021, таҳти № 267 бо тағйиру иловаҳо аз 26-июни соли 2023, № 

295 тасдик гардидааст, таҳия ва ба тартиб дароварда шудааст, ба аслияти 

худ пурра мувофиқат мекунад ва он хулосаю тавсияҳое, ки оварда шудаанд, 

бв таври мухтасар бозгӯи татбики корҳои амалй мебошанд.

Максад, вазифа ва нуктаҳои асосии барои дифоъ пешниҳодгардида 

дар автореферати диссертатсия ба таври пурра, батафсил инъикос ёфтааст.

Д ар охир пешииҳод менамоем, ки дар таҳқиқоти минбаъда унвонҷу 

ба масъалаи хусусиятҳои махсуси гендерии зуҳуроти хосиятҳои 

типологии мизоҷи наврасон бештар марок зоҳир намояд.

Ҳамин тариқ, автореферат бо услуби илмй таҳия гардида, 

пайдарпайии қисматҳои он риоя гардидаанд. Автореферат ва мақолаҳое, 

ки довталаби дараҷаи илмй оид ба мавзуи таҳқиқшаванда нашр 

намудааст, муҳтавои асосии диссертатсияро фаро гирифта, кори 

анҷомёфтаи диссертатсионӣ ба ҳисоб меравад.

Дар асоси гуфтаҳои боло ба хулосае метавон омад, ки таҳқиқоти 

анҷомдодаи Х.Х. Бобоёров дар мавзуи «Хусусиятҳои гендерии зуҳуроти 

хосиятҳои типологии мизоҷи наврасон дар ҷараёни азхудкунии дониш» 

кори анҷомёфта буда, ба талаботи Низомномаи иамунавй оид ба 

тартиби додани дараҷаҳои илмй ва унвонҳои илмии КОА-и назди 

Президенти Ҷумҳурии Точикистон ҷавобгӯ буда, муаллиф барои дарёфти 

дараҷаи илмии номзади илмҳои психологй аз рӯйи ихтисоси 19.00.01 -  

Психологияи умумй, психологияи шахсият, таърихи психология сазовор 

мебошад.

Муқарриз, доктори илмҳои педагога, 

профессори кафедраи таҳсилоти 
томактабй ва кори иҷтимоии 

Донишгоҳи давлатии Кӯлоб /

Суроға: 735360, Ҷумҳурии Точикистон, вилояти Хатлон. ш. Кӯлоб, кӯчаи С. 
Сафаров 16,

Телефон: +(992 3322) 2-35-06, 2-35-09 E-mail: info@kgu.tj

ба номи А. Рудаки: М.И. Иззатова

Сардори раёсати кадрҳо ва 

ДДК ба номи А.Рӯдакӣ

мИмзои Иззатова М. И. -ро

М. Давлатов

